
Pete Buttigieg 
metir seg sjálv­
an at vera  savn­
andi at taka 
við forsetaem­
bætinum eftir 
Donald Trump 
– og sum eitt 
fríkst lot í mun 
til hinar demo­
kratarnar

Vónríka forsetavalevnið Pete 
Buttigieg er ikki ein siðbundin 
Washington-politikari. Hann var 
meira ella minni ókendur áðrenn 
2019, tá hann var borgarstjóri í 
miðalstóra býnum South Bend, 
Indiana. Hann heldur seg burtur 
frá tí yvirmetta og keiputa, sum 
setir dám á forsetasessin.

Sagt verður um Pete Buttigieg, 
at hann er heldur friðarligur og 

nýtir heldur skilvísi enn ógvus­
ligar vendingar, og at við honum 
er ikki lagt upp til eina politiska 
kollvelting.

Og so er hann enn tá sam­
kyndur!

Sum 38 ára gamal er Pete 
Buttigieg eitt óvæntað politiskt 
fyribrigdi. Fyribilsúrslitini vístu í 
gjár, at hann stendur til at vinna 
fyrsta undanvalið í Iowa. Harvið 
hevur hann eftir øllum at døma 
fingið best hugsadi útgangsstøð­
ið í stríðnum um at gerast for­
setavalevni hjá Demokratunum 
og at stríðast við Donald Trump 
um forsetasessin í november í 
ár.

Í fjør gjørdist Buttigieg ein 
teirra, sum ætla sær at gerast 
forsetavalevni, har fleiri teirra 
eru umleið tvífalt so gomul sum 
hann.

Teirra millum eru bæði fyrr­
verandi varaforsetin Joe Biden, 
sum leingi varð roknaður sum 

greiður favorittur, og vónin hjá 
teimum á vinstraveinginum í 
flokkinum, Bernie Sanders.

Báðir standa til at tapa í Iowa 
til unga avbjóðaran, sum millum 
annað hevur hernaðarliga bak­
grund. Hann tók ein steðg sum 
borgarstjóri fyri at verða sendur 
út sum herovasti í Kabul í Af­
ghanistan.

Tað tykist ikki at órógva Pete 
Buttigieg, at hann er so ungur. 
Hann vísir á, at støða hansara 
sum nýggjur í amerikonskum 
politikki valla er ein bági.

– Hvørja ferð flokkur mín 
hevur sett seg í Hvíti Húsini 

seinastu 50 árini, hevur tað verið 
eitt persónur, sum var nýggjur í 
politikki á nationala pallinum. 
Eitt valevni, sum fokuseraði upp 
á framtíðina, og sum ikki var 
bundin í einum ávísum Wash­
ington-máta at taka støðu uppá. 
Hetta hevur latið fleir nýggjar 
dyr upp at leiða landið uppá, 
segði Pete Buttigieg á veljara­
fundi í Iowa.

– Tað er soleiðis, vit vinna.
Ein av høvuðsgrundgevingum 

hansara hevur verið, at hann 
hevur ein møguleika á forseta­
valinum. Hann vísir á, at hann er 
framsøkin á fleiri økjum, men at 

konservativu sjónarmið hansara 
í mun til heilsuskipanina og 
skattir kann vinna atkvøður á 
politisku miðuni hjá bæði repub­
likanarum og floksleysum, sum 
atkvøddu fyri Trump, men sum 
nú vilja hava eina meira savn­
andi persón.

At føra víðari úrslitini í Iowa 
til restina av landinum verður tó 
ein stór uppgáva hjá Buttigieg. 
Hóast góðu fundraising-tølini, 
so liggur hann nummar fimm í 
landsumfatandi meiningakann­
ingunum, og nógv fólk kenna 
nógv betur mótvalevni hansara.

Og so hevur hann trupult við 
at fáa fatur í einum fyri Demo­
kratarnar avgerandi demograf­
iskan bólk – teir littu veljararnar 
– sum kann vera ein forðing hjá 
honum at vinnna longur fram á 
leið.

Buttigieg-veljarar vísa ofta á, 
at kynsligi samleiki hansara ong­
an týdning hevur í mun til teirra 

38 ára gamli Pete Buttigieg kós móti Hvítu Húsunum?

FORSETAVALEVNI: TOSAR ÁTTA MÁL, 
HERYVIRMAÐUR OG SAMKYNDUR

Seinastu mánaðirnar hevur Butti­
gieg, sum hevur gingið bæði á Har­
vard og Oxford University, ofta lagt 
størri dent á, at hann er kristin enn 
at hann er giftur einum manni

Pete Buttigieg
	Er 38 ára gamal og við í 

kappingini um at gerast 
valevni hjá Demokratunum 
til forsetasessin í USA.

	Hann megnar ikki at 
kappast um drúgvar 
lívsroyndirnar við fleiri av 
mótvalevnunum, men Pete 
Buttigieg kann vera tað, 
sum demokratiskir veljarar 
í USA vilja hava.

	Á fysta cacusvalinum – tað 
sum mest minnir um 
veljarafundir hjá okkum – í 
statinum Iowa, er Buttigieg 
á odda, tá tveir triðingar 
av atkvøðunum vóru 
taldar.

